
				এই পাতাটির মুদ্রণ সংশোধন করা প্রয়োজন। 
S SR ६९->द्भिb
অবসরকাল নিভৃতে সাহিত্য ও ধৰ্ম্মানুশীলনে নিয়োজিত করেন । গোবিন্দচন্দ্র তরুণ ~য়সে একখানি ইংরেজী কবিতাগ্ৰন্থ প্ৰণয়ন করিয়া প্ৰকাশিত করিয়াছিলেন। বিলাতের ব্লাকউডস ম্যাগাজিন’ নামক সাময়িক পত্রে উহা প্ৰশংসিত হইয়াছিল। এই নিভৃতবাসের সময়ে তিনি তঁহার স্ত্রী, কন্যা, ভ্ৰাতা ও ভ্রাতুষ্পপুত্ৰগণের সহিত খৃষ্টান ধৰ্ম্মে দীক্ষিত হন এবং ১৮৬৯ খৃষ্টাব্দে স্বীয় পত্নী ও কন্যাদ্বয় সহ ইংলণ্ড যাত্ৰা করেন । তথায় তিনি তঁহার পরিপক্ক বয়সের রচিত কবিতাবলী ও তৎসহ তাহার ভ্রাতৃদ্বয় ও ভ্রাতুষ্পপুত্ৰ-প্ৰণীত কবিতাসমূহ ‘ডট ফ্যামিলি এলবাম নাম দিয়া গ্ৰন্থাকারে প্রকাশিত করেন। গোবিন্দচন্দ্রের দুই কন্যা-জ্যেষ্ঠা অরু ও কনিষ্ঠ তরু। তরু ইংরেজী ও ফরাসী ভাষায় সুন্দর সুন্দর কবিতা রচনা করিয়া প্ৰভূত খ্যাতি অর্জন করিয়াছিলেন। কিন্তু দুঃখের বিষয়, অরু ও তরু উভয়ে অকালেই মৃত্যুমুখে পতিত হন। ইহার কয়েক বর্ষ পরে গোবিন্দচন্দ্ৰও পরলোক গমন করেন।
রমেশচন্দ্রের পিতা ঈশানচন্দ্ৰ দত্ত মহাশয় ১৮১৮ খৃষ্টাব্দের ১লা --মার্চ জন্ম গ্ৰহণ করেন । হিন্দু কলেজে ইনি শিক্ষা লাভ করেন । ইনি এই কলেজের স্বনামখ্যাত অধ্যাপক রিচার্ডসনের ছাত্র ছিলেন। ইনি হিন্দুকলেজে পঠদ্দশায় যেসমস্ত কবিতা ও প্ৰবন্ধ রচনা করিয়াছিলেন ১৮৭২ খৃষ্টাব্দে ঐগুলি মুদ্রিত ও প্ৰকাশিত হয়। ঐসকল রচনায় তাহার সাহিত্যানুরাগিতার পরিচয় পাওয়া যায়। ঈশানচন্দ্ৰ। ১৮৩৩ খৃষ্টাব্দে হিন্দুকলেজত্যাগ করিয়া মেডিক্যাল কলেজে ভৰ্ত্তি হন এবং চারিবৎসর তথায় অধ্যয়ন করিয়া ১৮৩৭ খৃষ্টাব্দে শেষ পরীক্ষায় স্বর্ণপদকসহ সসন্মানে উত্তীর্ণ হন। ১৮৩৭-৩৮ খৃষ্টাব্দে কলিকাতা সহরে ওলাউঠা রোগের প্রবল প্ৰকোপ হয়। সেই সময়ে ঈশানচন্দ্র ও আরও কতিপয় উন্নতমনাঃ যুবক বহু নিরাশ্রয় রোগীর সেবা-শুশ্রুষাদি করিয়া পরার্থপরতার পরিচয়
দিয়াছিলেন ।

				 এই পাতা শেষ সম্পাদিত হয়েছে ১৭:৫৪টার সময়, ২৩ নভেম্বর ২০১৬ তারিখে।

